
Nohurly men NOHURLY MEN

Zülkarnaýyn döwrün gören,
Dünýäň niçe howrun gören,
Dädem Gorkut bilen ýören,
Oguz hanly nohurly men.
Gylyjyna gylyç degen,
Tapmaň şere boýun egen,
Kowmuň bary daýy-ýegen,
Ganybire mähirli men.

Çynary deý belent başy,
Daglarynda göwün hoşy,
Dag başynda bürgüt guşy,
Bürgüt ganat nohurly men.

Oýnatmajak bolsaň özüň,
Dürsmüdir sözlän sözüň?!
Ýel çalmanka ýiter yzyň,
Biweç işe gaharly men.

Gapym açyk ertir-u — şam,
Desterhanda rysgally jam,
Duzun dadan bolmazmyş ham,
Kalby mydam baharly men.

Saňa ok-ýaý guralmasyn,

Zensiz bugdaý orulmasyn,
Sensiz boýnum burulmasyn,
Gadymýetden taryhly men.

Bir elinde dagy bardyr,
Bir elinde bagy bardyr,
Mydama keýpi çaglydyr,
Nohurystan şahyry men.

